
poiisua mupana’s taniara ‘una

miaa miana miana miana ia, mamane mita ‘una kani urucin taniars.
urucin taniara pupuiri arapipiningi. iimua tantaniara maciasu, ’akia
mapite’a. cau meesua tamna siacuvuara, cucuru muru’inass.
ka’anu tavara’s tia nukanmana aramia’u? tia nukanmana putukio? tia
nukanmana tarasangai? marapusu mamane meesua. 'akia cau tavara’s tia
makananu nuari.

’una tacini nanmarua, Parumaci kisaun. takacicini kamanungu tatia
rupacs. kesoniun cina in, neni tia kamanwngaa su? marivari Parumaci, tia
maku pana’an ucani taniara. makasi cina: “noo cucuruin tavara’sn
mupana’a ucani, manasu tia aramanangu cau tamna siacavuara.” aranai
meesua matiananai cu, mati’aranga maringuna karu mataa capuku ’uringi.
kamanunga pa macasu tarisi. ikirian kee tarisi iisua na tanasa.
marise’ara marivici na tia tukusaa in. aracan cu na taniara. monangs ’inia
maritara. ararakau cu taniara! urunguuan kee ’angici cumai
papanapa. “urupaca nakanwnga in rupaca mupana’s taniars.
musucukucuku na taniara sua vuru. makacang nguain masutavuara na

canumu. surumu niarapita’s mamane “unai! mukura cu tarisi sua Parumaci,

matisapusapu pui’i tanasa. mama’ari sii nimu’uru’uru cina in
mati’aranga maringuna karu. makacang matu’apuru, tavara’s cu
Parumaci ’apaica sinangu iisua makacukuna tanasa.

miaa koo pana’an taniarua. urucin taniara meesua. vanai sii
maciasu kavangvang sua taniara, muru’inasa cau cumacuvara. masini
nipana’a CU ucani. nakai sua cucumeni ucani taniara, ma’icupu arapipiningi.
makasua niara’akia cu ciass mamane.

mapita’# kavangvang. nimiaranau makasua, ’apu’iara CU
taniara arapipiningi. sua nipana’ua taniara ia, kKoo mamacai. nakai
nimiaranau musucara’s. ka’anu cu tatia nguain tamna sinangu. sua cu’araa
mita masini vuana ia, nguai sua napana’aa meesua taniars.

sua ninpana’s taniara nanmarua Parumaci iisua ia, cucuru putucausn
cau Kanakanavu. patanganaiun cu Naparumaci Kisaun. noo tiain marisusuna
nguain tamna nganai, tia musu’a putucau kari Na- misee. sua patanganai

makasia ia, Kanakanavu tamna niurina.

